
Matu laning’avan ca cikaupa ka dalaq qabas a, madas is sapuz ca
madadaingaz musbai munludun, tisciat luvuc a, anagat mucqu ca sapuz.
Vivi’vi ca bunun tu taunahanin ludun daingaz, maupa’i ukain samu sapuz
nai. Qaitu sadu kanai tu haiza ca sapuz is ihan vaivi ka ludun tu bunun,
maskalun anais gaipic a lugai muna’u makuscaiv is sapuz, minkatudip
maizin ca sapuz is Bunun siduq.

Maca Bunun sidug mantan mapisaugbung is sapuz. tingmut
mindangkaz mungausang pisdua sapuz, salin tu maizin ca bunun kuzakuza
maca qugumbun. Maca sapuz a maqgtu ispitdias cikaupa ka nakakaunun,
maca makazhav ca diganin maqtu pisdua sapuz isnuduan, naminangqgat ca
hubung.

Maca sinluc’an a sinkukuza, ukma’ia amis sapuz, maupa’i maqtu
mapusbais ganitu ciin ma’umas madikla a bahi ca sapuz, nani’in ca qanitu
lavilavi itun pindikla itun. Maca munludun ganup a, asat pisdua sapuz,
maupa’i mapising is sapuz ca tismumuut a mama’az nani’a nai maqtu pikua

itun.

Paliciat sapuz

Qaitu asa ata bunun tu mananulu ukma’ias sapuz, maupa’i maca sapuz
a maqtu pistabas cikaupa ka mama’az ciin miniqumic. Mucqa amin ca
uvava’az kavivila is sapuz a pistabas lumaq, anagat asatu mantan mananulu
palkaciat sapuz.

Maca sapuz magtu pincingqgal is dangian ciin lagaiban ta,magtu amin
mapinangqat i hubung nita . maca madumdum a magtu pincinggal is na
lagaiban ta ka daan,maca macisit ca diganin a maqtu inuduan ta ca
sapuz,mapinanggat hubung nita.

Malaupata vaivivaivin ca maqtu ukmaian ta ka sapuz , magtuin nitu
maku’uni lukic pistaba hana mintasal ca sapuz, niin amin makucia lukic
pitdia gaising ,aupa maizin ca tingki, haiza amin ca maku’uni kasuling ciin
simal pintasal is sapuz.

Maca sin’iqumic nita a, nitu maqtu uka’as sapuz, maupa’i maca
aminanan a sinkuzakuza ciin mama’az a mu’aminin asat ukma’ia sapuz.
Anagat asa ata ka bunun asatu maganciap makadim macial ukma’ias

sapuz.namaqtu saugabasgabas nitu ukaas sapuz.

